
Қарастыратын сұрақтар:

1. Қылмыстық құқық бұзушылықтардың көптiгi
және олардың түрлерi.
2. Қылмыстық құқық бұзушылықтың бiрнеше рет
жасалуы.
3. Қылмыстық құқық бұзушылықтардың
жиынтығы.
4. Қылмыстың қайталануы.



 1.Бiр адам бiр (жеке) немесе бiрнеше қылмыс iстеуi мүмкiн. Жеке
қылмыстық құқық бұзушылық деп қылмыстық заңда көрсетiлген бiр
әрекеттен, зардаптан, кiнәнiң нысанынан құралатын бiр құрамды
бiлдiретiн және Ерекше бөлiмнiң бiр бабымен ғана сараланатын
қылмыстық құқық бұзушылықты айтамыз.
  Кейбiр жағдайларда бiр адам бiрнеше қылмыстық құқық
бұзушылықты iстеуi мүмкiн, мұндай жағдайда олардың iс-әрекетiн
дұрыс саралау үшiн қылмыстардың көптiгiнiң түсiнiгiн дұрыс
анықтау керек. Қылмыстық құқық бұзушылық үшін жауапқа
тартудың мерзiмiескiрмеген немесе сотталғандықтан арылмаған
немесе сотталғандығы жойылмаған жағдайда бiр адамныңекiнемесе
одан да көп қылмыстық құқық бұзушылықтарды iстеуiн қылмыстық
құқық бұзушылықтық көптiгi деп айтамыз. 



 Қылмыстардың көптiгiнiң өзiндiк белгiлерi: 
Бiр адамның екiнемесе одан да көп әрқайсысы жеке-жеке құрам болып табылатын
қылмыстық құқық бұзушылықты iстеуiболып табылады. 
 Сондықтан әкiмшiлiк құқық бұзушылық iс-әрекетiқылмыстық құқық бұзушылық
көптiгiне жатпайды.
 Сондай-ақ, қылмыстық құқық бұзушылық үшін жауапқа тарту мерзiмi ескiрген
немесе сотталғандықтан арылған немесе ондай атағы жойылған iс-әрекеттер
қылмыстық құқық бұзушылық көптiгiне жатпайды.
 Қылмыстық құқық бұзушылық көптiгiн жеке қылмыстық құқық бұзушылықтарды
ажырата бiлген жөн.
   Жеке қылмыстық құқық бұзушылық пен қылмыстық құқық бұзушылықтардың
көптiгiн ажырату, тергеу, сот қызметiнде аса маңызды рөл атқарады.
  Кейбiр жағдайларда оны ажырату белгiлiбiр тұрғыда қиындық та туғызады.
Өйткенi, жеке қылмыстық құқық бұзушылықтардың өзiжай,күрделi құрамға,
созылмалы, жалғасқан қылмыстық құқық бұзушылықтар болып және басқа да
түрлерге бөлiнедi. 



   Жай (бiр) құрамда, бiр объектiге, бiр әрекет арқылы кiнәнiң бiр
нысанымен зиян келтiру арқылы жүзеге асырылады. Мысалы, 188-баптың
1-бөлiгiбөтеннiң мүлкiн жасырын түрде ұрлау. Бұл жерде бiр объектiге
(бiреудiң меншiгiне) бiр әрекет (жасырынұрлау) арқылы бiр кiнәнысанымен
(қасақаналықпен) жәбiрленушiгезиянкелтiрiлiп отыр.
  Күрделi құрам деп екi немесе одан да көп iс-әрекеттерден құралатын,
оның әрқайсысының бiрiнен-бiрiн бөлiп қарағанда жай түрдегi қылмыстық
құқық бұзушылық құрамына жататын, бiрақ iшкiбiрлiгiбойынша бiр
қылмыстық құқық бұзушылықты құрайтын қылмыстық құқық
бұзушылықтардың жиынтығын айтамыз. Мысалы, қарақшылықтың
құрамын алайық. Мұнда бөтен бiреудiң мүлкiне иелiк ету жәбiрленушiнiң
өмiрiмен денсаулығына қауiптiкүш жұмсау арқылы жүзеге асырылады (192-
бап). Бұл жағдайда және әр түрлiқылмыстық құқық бұзушылық әрекеттер
(жәбiрленушiнiң) өмiрiмен денсаулығына қауiптiкүш көрсету және
мүлiктiиемдену немесе (иемденуге оқталу) бiр күрделi қылмыс құрамын –
қарақшылықты құрайды, бiрақ осы әрекет iшкiбiрлiгiне байланысты бiр
қылмыстық құқық бұзушылық құрамын құрап тұр. 



    Жеке, күрделiқұрамның бiр түрi – балама әрекеттi қылмыс болып
табылады. Оның ерекшелiгiсол қылмыстық заңда көрсетiлген әрбiр әрекет
немесе әрекетсiздiк бiткен қылмыстық құқық бұзушылық құрамын
көрсетедi. Мысалы, 175-бапта бiр қылмыстық құқық бұзушылық құрамы
мемлекетке опасыздық туралы жауаптылық көрсетiлген, осы қылмыстық
құқық бұзушылықтың объективтiк жағының әр түрлi мынадай балама
әрекеттерiнiң әрқайсысы жеке-жеке бiткен қылмыстық құқық
бұзушылықты бiлдiредi: 

жау жағына шығып кету; 
шпиондық жасау; 
мемлекеттiк құпияны жат- жұртқа беру; 
Қазақстан Республикасына дұшпандық әрекет жүргiзу; 
шетелдiк мемлекетке, шетелдiк ұйымға және олардың өкiлдерiне өзге де
көмек көрсету.



  Қылмыстық кодекстiң 248-бабында да бiрнеше балама әрекеттердiң
жиынтығынан тұратын бiр қылмыстық құқық бұзушылық құрамы
туралы сөз болады, мұнда күш қолданатын, мүлкiн жоямын немесе
бүлдiремiн деген әрекеттерiнiң әрқайсысы жекеленген қылмыстық
құқық бұзушылық құрамының бiткен түрiн бiлдiредi, осы
әрекеттердiң бiреуiн немесе бiрнешеуiн iстегенде де бiр ғана
қылмыстық құқықбұзушылық iстелдi деп есептеледi.
 Созылмалы қылмыстық құқық бұзушылық кiнәлiнiң өзiне
қылмыстық заң жазамен қорқытып жүктеген мiндеттемелерiн ұзақ
мерзiмге орындамай әрекет немесе әрекетсiздiк арқылы белгiлi бiр
қылмыстық құқық бұзушылық құрамын үзiлiссiз, белгiлi бiр уақыт
аралығында жүзеге асыруы болып табылады.



     Жалғасқан қылмыс деп ортақ мақсатқа жетуге бағытталған ұқсас (бiрдей)
қылмыстық құқық бұзушылықты әрекеттерден құралатын, жиынтығында бiр
қылмыстық құқық бұзушылық болып табылатын қылмыстық құқық
бұзушылықтарды айтамыз. 
    Мұндай қылмыстық құқық бұзушылық мысалы, 248-бапта көрсетiлген
мәмiле жасауға мәжбүр ету, үнемi ұрып-соғу немесе басқа да
әрекеттермен қинау(110-бап) сияқты қылмыстық құқық бұзушылық
құрамдары, сондай-ақ мемлекет мүлкiн өзара ұқсас әр түрлi қылмыстық
құқық бұзушылық әрекеттер арқылы тегiн, заңсыз иелiк ету мақсатымен
жасалған, нәтижесiнде бiр қылмыстық құқық бұзушылық болып табылатын
талан-тараждар жатады. 
   Жоғарыда сөз болған жеке қылмыстық құқық бұзушылықтарды
қылмыстық құқық бұзушылықтардың көптiгiн ажырата бiлукерек.
Қылмыстық құқықта қылмыстық құқық бұзушылықтардың көптiгi деп
адамның екi немесе одан да көп қылмыстық құқықбұзушылықты кiнәлi
түрде iстеуiн айтамыз.



   2. Қылмыстыққұқықбұзушылықтыңбiрнешерет жасалуы
  Iс-әрекеттiң құрылымына қарай, қылмыстық құқық қылмыстық
құқық бұзушылықтардың көптiгiн мынадай үш нысанға бөледi:  

қылмыстың бiрнеше рет жасалуы, (ҚК 12 бабы) 
қылмыстың жиынтығы, (ҚК 13 бабы)
қылмыстың қайталануы. (ҚК 14 бабы)

  Қылмыстық кодекстiң белгiлi бiр бабында немесе Ерекше бөлiм
бабының бөлiгiнде көзделген екi немесе одан да көп әрекеттi iстеу
қылмыстық құқық бұзушылықтардың бiрнешерет жасалуы деп
танылады. 
  Қылмыс және қылмыстық теріс қылық өзара бірнеше рет
жасауды құрамайды (12-бап 1-бөлігі).



 Қылмыстық заңның мазмұнына сәйкес, қылмысты бiрнеше рет жасады деп тану
үшiн бiрiншi және одан кейiнгi қылмыстарды iстеуде уақыты жөнiнен үзiлiс болуы
және қылмыстық жауапқа тартудың ескiруi болмаса, егер сотталған болса,
сотталғандықтан арылмаса немесе сотталғандығы жойылмауы негiзгi шарт болып
табылады. Егер адам бұрын жасаған қылмысы үшiн сотталған не заңда белгiленген
негiздер бойынша қылмыстық жауаптылықтан босатылған болса, қылмыс бiрнеше рет
жасалған деп танылмайды (12-баптың 2-бөлiгi). Сол сияқты жалғаспалы қылмыстар да
бiрнеше мәрте жасалған қылмыс болып табылмайды (12-бап, 3-бөлігі).
     Қылмыстардың бiрнешеретжасалуытуралыҚазақстан Республикасы Жоғарғы
Сотынан «Қылмыстардың бiрнеше рет жасалуын және жиынтығын саралау туралы»
2006 жылғы 25 желтоқсандағы №11 нормативтiк қаулысында төмендегiдей анықтама
берiлген:
  Қылмысты бiрнеше рет жасау Қазақстан Республикасы Қылмыстық кодексі
Ерекше бөлiмiнiң белгiлi бiр бабында немесе бабының белгiлi бiр бөлiгiнде
қаралған бiрнеше қылмыстарды белгiлi бiр адамның жасауын көздейдi.



 Қылмыстық құқық теориясында бiрнеше рет жасалған қылмыс
жалпы және арнаулы болып екi түрге бөлiнедi.
 Бiрнеше рет жасалған қылмыстың жалпы қайталануы
деп iстелген қылмыстың қоғамға қауiптiлiгiнiң мәнi мен
дәрежесiне қарамастан кез келген басқа бiр қылмысты
қайталап жасаушылықты айтамыз. Қылмыстың жалпы
қайталануы қылмысты саралауға әсер етпейдi, бiрақ жаңа
тағайындалғанда жазаны ауырлататын мән-жай ретiнде есепке
алынуы мүмкiн (54-баптың 1-бөлiгi, 1-тармағы).
 Бiрнеше рет жасалған қылмыстың арнаулы қайталануы –
адамның ұқсас iс- әрекеттi тағы да жасауы болып табылады.



   Бұл жердегi сөз болып отырған ұқсас қылмысқа
бiр қылмыстың құрамына жататын қылмыстың
қайталанып iстелуi жатады (Мысалы, бұрын адам
өлтiрген адамның адам өлтiруi 99-бап, 2-бөлiгi,
13-тармақшасы, денсаулыққа қасақана ауыр зиян
келтiрудi бiрнеше рет жасаса 106-бап, 2-бөлiгi, 10-
тармағы). Ұқсас қылмыстар ғана қылмыстардың
бiрнеше рет жасалғандығын түзедi.
 Бiртектес қылмыстар деп объективтiк,
субъективтiк белгiлерi ұқсас, кiнәнiң бiр түрлi
нысаны орын алатын, бiр немесе бiрнеше ұқсас
объектiге қылмысты қол сұғатын қылмыстарды
айтамыз (мысалы, ұрлық, тонау, қарақшылық
және т.б.). 



  3. Қылмыстық құқық бұзушылықтардың жиынтығы
 Қылмыстық кодекстiң түрлi баптарында немесе баптарының бөлiктерiнде көзделген,
адам солардың бiрде-бiреуi үшiн сотталмаған немесе заңмен белгi- ленген негiздер
бойынша қылмыстық жауаптылықтан босатылмаған екi немесе одан да көп әрекеттердi
жасау қылмыстық құқық бұзушылықтардың жиынты- ғы деп танылады.
 Қылмыстық құқық бұзушылықтардың жиынтығында адам, егер жасалған әрекеттердiң
белгiлерi осы Кодекстiң бiр бабының немесе бабының бiр бөлiгiнiң неғұрлым қатаң жаза
қолдануды көздейтiн нормасымен қамтылмаған болса, әрбiр жасалған қылмыс үшiн осы
Кодекстiң тиiстi бабы немесе бабының бөлiгi бойын- ша қылмыстық жауапқа тартылады
(13-бап, 1-бөлiгi).
 Қылмыстық кодекстiң екiнемесе одан да көп баптарында көзделген қылмыстық құқық
бұзушылықтардың белгiлерi бар iс-әрекет (әрекетсiздiк) те қылмыстық құқық
бұзушылықтардың жиынтығы деп танылады. Адам қылмыстардың мұндай
жиынтығында, егер бiр әрекеттiң белгiлерi осы Кодекс бабының басқа әрекет үшiн
неғұрлым қатаң жаза қолдануды көздейтiн нормасымен қамтылмаған болса, әрбiр
қылмыс үшiн осы Кодекстiң тиiстi баптары бойынша қылмыстық жауапқа тартылады
(13-бап, 2-бөлiгi).



   Егер адам Қылмыстық кодекстiң әр түрлi баптарында, ал жеке реттерде
баптардың бөлiгiнде көрсетiлген екi немесе одан да көп қылмыстарды
iстесе, оныңбiрде-бiреуi үшiн сотталмаса немесе заңмен белгiленген
негiздер бойынша қылмыстық жауаптылықтан босатылмаса, онда оның iс-
әрекетiнде қылмыстың жиынтығы бар деп танылады. Басқаша айтқанда,
қылмыстардың жиынтығында кiнәлi түрде iстелген iс-әрекетте екi немесе
одан да көп қылмыстың құрамы болады. Кiнәлiнiң iстеген iс-әрекетi
Қылмыстық кодекстiң Ерекше бөлiмiнде көрсетiлген баптардың әр түрлi
бөлiгiнiң немесе бiр баптың неше түрлi тармақшаларында көрсетiлген
қылмыстық құқық бұзушылық құрамының белгiлерiне сәйкес болуы керек.
 Сол сияқты адамның iстеген бiркелкi әрекетiнiң бiреуi бiткен қылмыс та,
басқасы қылмысқа дайындалуды, оқталуды немесе қылмысқа қатысуды
түзетiн болса, онда мұндай әрекет те қылмыстық құқық бұзушылықтың
жиынтығы болып табылады.



 Заң әдебиетiнде қылмыстық құқық бұзушылықтың жиынтығы идеалдық және нақты
(реалды) болып екi түрге бөлiнедi.
 Қылмыстық құқық бұзушылықтың идеалдық жиынтығы деп кiнәлiнiң бiр iс-
әрекетiнен бiрден қылмыстық заңның әр түрлi баптары, бiр баптың әр түрлi бөлiктерi,
тармақшалары бойынша сараланатын екi немесе одан да көп қылмыстардың iстелуiн
айтамыз. Қылмыстың идеалдық жиынтығына Ш-ның iс- әрекетi мысал бола алады. Ш.
өзiнiң танысы К-ның саяжайына келедi. Ш. К-нiң саяжайда қатты мас болып, ұйықтап
жатқанын көрiп, одан кек алу мақсатымен, есiк, терезенi сыртынан мықтап бекiтiп,
дәлiзде тұрған 10 литр бензиндi саяжай iшiне шашып, от қояды. Саяжай өртенiп,
iшiндегi К. ауыр жарақат алып, 4 тәулiктен соң ауруханада қайтыс болады. Ш. бiр
әрекетпен (К-нiң саяжайын өртеу арқылы) екiқылмыс iстедi: 
1) бөтеннiң мүлкiн өрт жiберу арқылы қасақана құрту (202-бап, 3-бөлiгi, «1» тармағы); 
2) кiсiнi кек алу мақсатымен қасақана өлтiру (99-бап, 1-бөлiгi).
    Егер кiнәлi адам бiр әрекет арқылы бiр мезгiлде қылмыс iстеуге оқталу-мен бiрге
екiншi бiр бiткен қылмыстың құрамын орындаса бұл да қылмыстық құқық
бұзушылықтың идеалдық жиынтығы болады.



 Мысалы У. төртiншi қабаттағы пәтерiнде тұрып жолда өтiп бара жатқан өзi- нiң жек
көретiн танысы С-ны ауыр жаралау мақсатымен төртiншi қабаттан С-ға қаратып
жұдырықтай тас лақтырады. Тас С-ға тимей Ж. деген әйелге тиiп, оған ауыр дене
жарақатын түсiредi. Осы мысалдан У-дың бiр әрекетiнен екi қылмыс жасағанын көрiп
отырмыз. Оның бiрiншiсi С-ға ауыр дене жарақатын салуға оқталу, екiншiсi Т-ға
абайсызда ауыр дене жарақатын түсiру. Қылмыстық құқық бұзушылықтың нақты
(реалды) жиынтығы деп адамның әр түрлi iс-әрекетi арқылы қылмыстық заңның әр
түрлi бабына (баптың бөлiмдерiне, баптың тармақшаларына) жататын қылмыстық
құқық бұзушылық жасауын айтамыз. 
 Нақты. Қылмыстық құқық бұзушылықтың нақты жиынтығының зияндылығы
идеалдық жиынтыққа қарағанда қомақты болады, сол үшiн де оған қатаңырақ жаза
мөлшерiбелгiленедi. Оның үстiне Қылмыстық кодекстiң 54-бабының 1-бөлiгiнiң 1-
тармағына сәйкес, қылмыстың нақты жиынтығында бұрын бiр қылмыс iстеген адамның
жаңадан қылмыс iстеуi, қылмыстардың қайталануы, жауаптылықты ауырлататын мән-
жайларға жатады.
 Қылмыстық құқық бұзушылықтың жиынтығын нормалар бәсекелестiгiнен
ажырата бiлу қажет.



 Қылмыстық құқық бұзушылықтың
жиынтығын нормалар бәсекелестiгiнен
ажырата бiлу қажет.
 Осыған орай Қазақстан Республикасы
Жоғарғы Сотының «Қылмыстардың
бiрнеше рет жасалуын және жиынтығын
саралау туралы» 2006 жылғы 25-
желтоқсандағы № 11 қаулысында:
 Қылмыстық кодекстiң бiрнеше баптарында
объектiсiкөрсетiлген әрекеттiсаралау кезiнде
(жалпы және арнайы нормалардың
бәсекелестiгi) қылмыстардың жиынтығы
болмайды және әрекет ҚК 13-бабының
үшiншiбөлiгiне сәйкес, тиiстiарнайы норма
бойынша саралауға жатады.



 4. Қылмыстың қайталануы
 Егер адам бұрын ауыр қылмыс жасағаны үшін бас
бостандығынан айыруға сотталған болса, осы адамның ауыр
қылмыс жасауы қылмыстардың қайталануы деп танылады (14-
бап, 1-бөлігі).
 Қазақстан Республикасы Жоғарғы Сотының «Соттардың
қылмыстардың қайталануы туралы заңдарда қолдануы туралы»
2007 жылғы 25 желтоқсандағы № 8 нормативтiк қаулысында осы
мәселеге ерекше мән берілген:
 Қазақстан Республикасының 1997 жылғы Қылмыстық кодексінің
13-бабы бойынша бұрын қасақана қылмысы үшін соттылығы бар
адамның қасақана қылмыс жасауы қылмыстың қайталануы деп
танылды. Ал 2014 жылы қабылданған Қылмыстық кодексте
қылмыстардың қайталану белгісі ретінде адамның кез келген
қасақана қылмысты жасауы емес – тек қана ауыр қылмыстарды
жасағаны үшін бас бостандығынан айыруға сотталғаны, осыдан
кейін сол адамның тағы да ауыр қылмыс жасап, өзінің іс-әрекетін
қайталауы негізге алынады.



 Қазақстан Республикасы Қылмыстық Кодексiнiң 14-бабына сәйкес,
қылмыстардың қайталануы, сонымен қатар жәйқауiптi және аса
қауіпті болып бөлiнедi. Басты сот талқылауында қылмыстық iстiқарау
нәтижелерiбойынша айыптау үкiмiн шығару кезiнде сот қылмыстың
қайталануының қандай түрiнiң бар екенiн анықтайды.
  Қолданылып жүрген қылмыстық заңға сәйкес қылмыстың қайталануын
бiлу үшiн бұрын мiндеттi түрде сотталғандығы, бұрынғы iстеген
қылмысы үшiн жазаны толық немесе iшiнара өтеуi, соңғы қасақана
қылмысты iстегенде сотталғандық атағының болуы шарт. Яғни,
қылмыстың қайталануы, көптiк қылмыстардың iшiндегiең қауiптiтүрiнiң
бiрi. Ауыр қылмыс iстеп, сол үшiн сотталып, одан тиiстiқорытынды
шығармай, тағы да қасақана ауыр қылмыс iстеудiң өзiмұндай
адамдардың мемлекет, қоғам, жеке азаматтардың мүддесiне қауiптiрек
екендiгiн көрсетедi. 



 Қолданылып жүрген қылмыстық заңға сәйкес қылмыстың қайталануын бiлу үшiн
бұрын мiндеттiтүрде сотталғандығы, бұрынғы iстеген қылмысы үшiн жазаны
толық немесе iшiнара өтеуi, соңғы қасақана қылмысты iстегенде сотталғандық
атағының болуы шарт. Яғни, қылмыстың қайталануы, көптiк қылмыстардың
iшiндегiең қауiптiтүрiнiң бiрi. Ауыр қылмыс iстеп, сол үшiн сотталып, одан
тиiстiқорытынды шығармай, тағы да қасақана ауыр қылмыс iстеудiң өзiмұндай
адамдардың мемлекет, қоғам, жеке азаматтардың мүддесiне қауiптiрек екендiгiн
көрсетедi. 
 Қылмыстық құқық теориясында қылмыстың қайталануы фактiлi және
ресми болып бөлiнедi.
 Адамның бiрiншiiстеген ауыр қылмысы үшiн сотталғандық атағының бар-жоғына
қарамастан тағы да ауыр қылмыс iстеуiфактiлi қылмыстық қайталау деп саналады.
 Бұрын ауыр қылмыс жасағаны үшін сотталғандық атағы жойылмаған немесе одан
арылмаған адамның тағы да ауыр қылмыс iстеуiресми қылмыстық қайталау болып
табылады.



 Ресми қылмыстық қайталау деген атақтың болуы кiнәлiадамның iс-әрекетiн
саралауға, оған жаза тағайындағанда немесе бас бостандығынан айыру жазасына
сотталғанда жаза өтеу колониясының түрiн белгiлеуге, сондай-ақ шартты жазаны,
жазадан шартты түрде мерзiмiнен бұрын босату және жазаны неғұрлым жеңiлiрек
жазамен ауыстыруды қолдану, қолданбау мәселесiнде сотталғандықтан арылу немесе
оны жою сияқты мәселелердiшешуге тiкелей әсерiбар.
 Ресми қайталану жалпы, арнаулы, жай, күрделi, пенитенциарлық, қауiптi, аса
қауiптi болып бiрнеше түрге бөлiнедi.
 Жалпы қайталану деп сотталғандығы бар адамның кез келген жаңа ауыр қылмыс
iстеуiн айтамыз. Мысалы, аса ірі мөлшерде ұрлық жасап сотталып, жазасын өтеп
келген адамның қарақшылық жасауы.
 Жалпы қайталанудың қылмысты саралау үшiн әсерi жоқ, ол тек жазаны даралағанда
және тағайындағанда ғана есепке алынады.
 Арнаулы қайталану деп сотталғандығы бар адамның бұрынғы iстеген қылмы- сына
ұқсас немесе бiртектес жаңа қылмысты iстеуiн айтамыз. Мысалы, ұрлық, бұзақылық
үшiн бұрын сотталған адамның сотталғандығы жойылмай тұрып тағы да ұрлық,
бұзақылық iстеуi.



 Жай қайталану деп бiр рет қана сотталғандығы бар адамның
жаңа қылмыс iстеуiн айтамыз.
 Ал, күрделi (көптiк) қайталануға екiнемесе одан да көп
сотталғандығы бар адамның жаңадан қылмыс iстеуiжатады.
 Пенитенциарлық қайталану деп бұрын ауыр қылмыс
iстегенiүшiн бас бос- тандығынан айыру жазасына сотталып,
адамның жазаны өтеп болған соң немесе соны өтеу барысында
тағы да ауыр қылмыс iстеп, бас бостандығынан айыру жа- засына
сотталуы айтылады.
 Қылмысты қайталаудың ішіндегі ең қауіпті түрі қауіпті
қайталануы болып табылады. Қылмыстық кодекстің 14-бабының
2-бөлігіне сәйкес, қылмыстардың қауіпті қайталануы деп;
  1) егер осы адам бұрын ауыр қылмыс жасағаны үшін екі рет бас
бостан- дығынан айыруға сотталса немесе аса ауыр қылмысы үшін
сотталған болса, ауыр қылмыс жасағаны;
 2) егер ол бұрын ауыр немесе аса ауыр қылмысы үшін бас
бостандығынан айыруға сотталған болса, аса ауыр қылмыс
жасағаны үшін қылмысты қауіпті жағдайда қайталаған деп
танылады.


